
•	ఇండియాటుడే ప్రతి ఏటా నిర్వహించే స్టేట్ ఆఫ్ ది స్టేట్స్ కాంక్లేవ్ కార్యక్రమంలో భాగంగా తెలంగాణ రాష్ర్టానికి మౌలిక సదుపాయాలు, ఇన్ఫర్మేషన్ టెక్నాలజీ రంగాల్లో ఉత్తమ అవార్డు లభించింది.	 	 
•	లింగ భేదాలను నిర్మూలించడంలో భారత్ 114వ స్థానంలో నిలిచింది. ప్రపంచ ఆర్థిక వేదిక (డబ్ల్యూఎఫ్) రూపొందించిన ఈ జాబితాలో ఐస్లాండ్ మొదటి స్థానంలో ఉండగా, ఫిన్లాండ్ రెండో ప్లేస్లో ఉంది.	 	 
•	దక్షిణ చైనా సముద్రంలో చమురు, సహజవాయువు అన్వేషణకు వియత్నాంతో భారత్ ఒప్పందం చేసుకుంది. దక్షిణ చైనా సముద్రంలోని వియత్నాం ప్రాదేశిక జలాల్లో భారత్ ఇప్పటికే మూడు చమురు, సహజవాయువు అన్వేషణ కార్యక్రమాలను నిర్వహిస్తోంది. వియత్నాం ప్రధానమంత్రి గుయోన్ టాన్ డుంగ్. 	 	 
•	యూనియన్ కార్బైడ్ కార్పొరేషన్ మాజీ చైర్మన్, 1984 భోపాల్ గ్యాస్ దుర్ఘటన ప్రధాన నిందితుడు వారెన్ అండర్సన్ అక్టోబర్ 29న అమెరికాలోని ఫ్లోరిడాలో మృతి చెందాడు. 1984, డిసెంబర్ 2వ తేదీ అర్ధరాత్రి భోపాల్లోని యూనియన్ కార్బైడ్ ఫాక్యరీలో విషవాయువు లీకవడంతో 3787 మంది మరణించాడు	 	 
•	మహారాష్ట్రలో తొలిసారిగా బీజేపీ నేతృత్వంలోని ప్రభుత్వం ఏర్పాటైంది. ఆ రాష్ట్ర 27వ ముఖ్యమంత్రిగా దేవేంద్ర ఫడ్నవిస్ (44) అక్టోబర్ 31న ప్రమాణ స్వీకారం చేశారు	 	 
•	నోబెల్ శాంతి బహుమతి విజేత, బాలల హక్కుల ఉద్యమకారిణి మలాలా యూసఫ్జాయ్ ప్రతిష్ఠాత్మక ప్రపంచ బాలల పురస్కారం (వరల్డ్ చిల్డ్రన్స్ ప్రైజ్) అందుకున్నారు. 	 	 
•	గ్రీన్ ఆస్కార్గా పరిగణించే వైల్డ్ స్క్రీన్ పండా అవార్డ్కు పశ్చిమ బెంగాల్కు చెందిన ఫిల్మ్ మేకర్ అశ్వికా కపూర్ (26) ఎంపికయ్యారు.	 	 
•	డబ్ల్యూటీఏ టోర్నీని సానియా జోడి కైవసం చేసుకుంది. సింగపూర్లో డిఫెండింగ్ చాంపియన్స్ సు వీ సెయి (చైనీస్ తైపీ)- షుయోపెంగ్ (చైనా) ద్వయంతో జరిగిన ఫైనల్ మ్యాచ్లో 6-1, 6-0తో సానియా- కారా బ్లాక్ (జింబాంబ్వే) జోడి విజయం సాధించింది. సానియాకు ఇదే తొలి డబ్ల్యూటీఏ టైటిల్. 	 	 
•	డబ్ల్యూటీఏ ఫైనల్స్ సింగిల్స్ టైటిల్ను అమెరికా స్టార్ ప్లేయర్ సెరెనా విలియమ్స్ సొంతం చేసుకుంది.	 	 
•	ఒలింపిక్స్ పతక విజేత, భారత టాప్ షూటర్ అభినవ్ బింద్రా అంతర్జాతీయ షూటింగ్ స్పోర్ట్స్ సమాఖ్య (ఐఎస్ఎస్ఎఫ్) చైర్మన్గా ఎన్నికయ్యాడు. ఒక భారతీయుడు ఐఎస్ఎస్ఎఫ్ చైర్మన్గా ఎన్నికవ్వడం ఇదే తొలిసారి.	 	 

